
<____> ___________ 2014 թվականի № ______-Ն
ՄԵՏԱՂԱԿԱՆ ՕԳՏԱԿԱՐ ՀԱՆԱԾՈՆԵՐԻ ՓՈՐՁԱՆՄՈՒՇՆԵՐԸ (ՈՐԱԿԱԿԱՆ ԵՎ ՔԱՆԱԿԱԿԱՆ ՏՎՅԱԼՆԵՐԸ) ՀՍԿՈՂԱԿԱՆ  ԱՆԱԼԻԶԻ ԵՆԹԱՐԿԵԼՈՒ ԿԱՐԳԸ
 ՀԱՍՏԱՏԵԼՈՒ ՄԱՍԻՆ
Ընդերքի մասին Հայաստանի Հանրապետության օրենսգրքի 46-րդ հոդվածի 2-րդ մասի 3-րդ կետի համաձայն` Հայաստանի Հանրապետության կառավարությունը որոշում է.
1. Սահմանել մետաղական օգտակար հանածոների փորձանմուշ​ները (որակական և քանակական  տվյալները) հսկո​ղա​կան անալիզի ենթարկելու կարգը` համաձայն Հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

ՀՀ էներգետիկայի և բնական պաշարների նախարար Երվանդ Զախարյան
Հավելված 
ՀՀ կառավարության 2014 թվականի
______________ -ի № _______-Ն որոշման

  
Կ Ա Ր Գ 
ՄԵՏԱՂԱԿԱՆ ՕԳՏԱԿԱՐ ՀԱՆԱԾՈՆԵՐԻ ՓՈՐՁԱՆՄՈՒՇՆԵՐԸ (ՈՐԱԿԱԿԱՆ ԵՎ ՔԱՆԱԿԱԿԱՆ ՏՎՅԱԼՆԵՐԸ) ՀՍԿՈՂԱԿԱՆ  ԱՆԱԼԻԶԻ ԵՆԹԱՐԿԵԼՈՒ
1. Սույն կարգով կարգավորվում են մետաղական օգտակար հանածոների փորձանմուշ​ները (որակական և քանակական տվյալները) հսկո​ղա​կան անալիզի (այսուհետ` հսկողական անալիզ)  ենթարկելու կարգի հետ կապված հարաբերությունները:
2. Հսկո​ղա​կան անալիզի իրականացման նպատակն է օգտակար հանածոների քանակի, որակի և այլ հատկությունների վերաբերյալ տեղեկատվության արժանահավատության ապահովումը՝ ընդերքն օգտակար հանածոների արդյունահանման նպատակով երկրաբանական ուսումնասիրության աշխատանքների իրականացման ընթացքում օգտակար հանածոների պաշարների հաշվարկման նյութերում ներառելու համար:
3. Հսկողական անա​լիզ​ի է ուղարկվում ընդերքօգտագործողի կողմից անալիզի ենթարկված փորձանմուշների կրկնօրինակների ընդհանուր քանակի առնվազն 5%-ը:  
4. Հսկողական անալիզի ուղարկվող նմուշները պետք է ընդգրկեն հանքավայ​րի հանքաքարերի բոլոր տարատեսակները` ըստ մետաղների պարունակության:

5. Հսկողական անալիզի ուղարկվող  յուրաքանչյուր նմուշի տոպրակի կամ տարայի վրա նշվում է նմուշի համարը, կազմակերպության անվանումը և նմուշի ուղարկման ամսաթիվը: Ուղարկվող յուրաքանչյուր նմուշի քաշը որոշվում է հսկողական անալիզ կատարող լաբորատորիայի (այսուհետ` Լաբորատորիա) և ընդերքօգտագործողի փոխհամաձայնությամբ` կախված անալիզի տեսակից և իրականացման մեթոդից:

6. Հսկողական անալիզի ուղարկվող  նմուշի ուղեկցող փաստաթղթում  նշվում է  կատարված անալիզի մեթոդը և նմուշի համառոտ միներալապետրոգրաֆիական բնութագիրը:
7. Հսկողական անալիզի ավարտից հետո, հինգ աշխատանքային օրվա ընթացքում Լաբորատորիան ընդերօգտագործողին տեղեկացնում է լաբորատոր անալիզների աշխատանքների ավարտի և երկու տվյալների համադրման նպատակով համատեղ քննարկում անցկացնելու վայրի ու օրվա մասին:
8. Համատեղ քննարկման դրվող յուրաքանչյուր անալիզի արդյունքը պետք է ստորագրված և կնիքով հաստատված լինի համապատասխան լաբորատորիաների ղեկավարների կողմից, որոնց մեկական օրինակները փոխանակվում են` դրա մասին նշում կատարելով քննարկման արձանագրությունում:
9.  Արձանագրությունը կազմվում է 2 օրինակից, որի մեկ օրինակը պահվում է Լաբորատորիայում, իսկ 2-րդ օրինակը հանձնվում է ընդերօգտագործողին:
10. Լաբորատորիան հինգ աշխատանքային օրվա ընթացքում, իր կողմից կատարված հսկողական անալիզի և սույն կարգի 10-րդ կետի համապատասխան, կազմում է օգտակար հանածոյի որակական և քանակական տվյալների ճշտության հավաստիության մասին եզրակացություն, որի մեկ օրինակը պատշաճ ձևով հանձնում է ընդերօգտագործողին:
11. Հսկողական անալիզի և ընդերօգտագործողի կողմից իրականացված անալիզի արդյունքների միջև շեղումները գնահատվում են անալիզների արդյունքների տարբերության միջին մեծությամբ` միևնույն մեթոդի կիրառման դեպքում: Հսկողական անալիզների արդյունքում հայտնաբերված սիստեմատիկ շեղումների մեծությունը գնահատվում է որպես տվյալ մեթոդի կիրառման սխալ:
12.  Հսկողական անալիզը կատարվում է վճարովի հիմունքներով, հսկողական անալիզի դիմաց վճարումը կատարվում է պատվիրատուի կողմից:

13. Հսկողական անալիզների արդյունքների շրջանակներում Լաբորատորիայի և ընդերքօգտագործողի միջև ծագած վեճերը լուծվում են Հայաստանի Հանրապետության օրենքով սահմանված կարգով: 

ՀԻՄՆԱՎՈՐՈՒՄ

«ՄԵՏԱՂԱԿԱՆ ՕԳՏԱԿԱՐ ՀԱՆԱԾՈՆԵՐԻ ՓՈՐՁԱՆՄՈՒՇՆԵՐԸ (ՈՐԱԿԱԿԱՆ ԵՎ ՔԱՆԱԿԱԿԱՆ ՏՎՅԱԼՆԵՐԸ) ՀՍԿՈՂԱԿԱՆ  ԱՆԱԼԻԶԻ ԵՆԹԱՐԿԵԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը –  2011թ. նոյեմբերի 28-ին ընդունված Ընդերքի մասին Հայաստանի Հանրապետության օրենսգրքի 46-րդ հոդվածի 2-րդ մասի 3-րդ կետի համաձայն մետաղական օգտակար հանածոների քանակի, որակի և այլ հատկությունների վերաբերյալ տեղեկատվության արժանահավատությունն ապահովելու նպատակով անալիզի ենթարկված փորձանմուշների կրկնօրինակները պետք է ենթարկվեն հսկողական անալիզի: 

Հայաստանի Հանրապետության էներգետիկայի և բնական պաշարների նախարարության «Անալիտիկ» փակ բաժնետիրական ընկերությունն ունի երկրաբանական նմուշների թեստավորման և անալիզների կոմպլեքս լաբորատորիայի միջազգային վկայական, ոլորտում անալիզների իրականացման երկարամյա աշխատանքային փորձ, ինչպես նաև որակավորված մասնագետներ  և բոլոր հնարավոր միջոցները պատշաճ մակարդակով կատարելու հսկողական անալիզներ: 
Ընթացիկ իրավիճակը և խնդիրները – Ներկայումս կարգավորված չէ մետաղական օգտակար հանածոների անալիզի ենթարկված փորձանմուշների հսկողական  անալիզի ենթարկելու ընթացակարգը, որի կարգավորումը բխում է Հայաստանի Հանրապետության 2011թ. նոյեմբերի 28-ին ընդունված Ընդերքի մասին Հայաստանի Հանրապետության օրենսգրքի պահանջներից :
Տվյալ բնագավառում իրականացվող քաղաքականությունը – Հայաստանի Հանրապետությունում ընդերքօգտագործման ոլորտի կարգավորում:
Կարգավորման նպատակը և բնույթը – Ընդերքօգտագործման ոլորտում իրավահարաբերությունների կարգավորում:
Նախագծի մշակման գործընթացում ներգրավված ինստիտուտները և անձիք - Իրավական ակտի նախագծումն իրականացվել է ՀՀ էներգետիկայի և բնական պաշարների նախարարությունում:

Ակնկալվող արդյունքը – Նախագծի ընդունման արդյունքում  կապահովվի երկրաբանական լիակատար և համալիր ուuումնաuիրման հիման վրա ընդերքի կառուցվածքի, դրանում պարփակվող oգտակար հանածոների քանակի, որակի և այլ հատկությունների վերաբերյալ տեղեկատվության արժանահավաuտիությունը և օգտակար հանածոների արդյունաբերական նշանակության oբյեկտիվ գնահատումը: 
ՀՀ էներգետիկայի և բնական պաշարների նախարար Երվանդ Զախարյան
Տ Ե Ղ Ե Կ Ա Ն Ք
«ՄԵՏԱՂԱԿԱՆ ՕԳՏԱԿԱՐ ՀԱՆԱԾՈՆԵՐԻ ՓՈՐՁԱՆՄՈՒՇՆԵՐԸ (ՈՐԱԿԱԿԱՆ ԵՎ ՔԱՆԱԿԱԿԱՆ ՏՎՅԱԼՆԵՐԸ) ՀՍԿՈՂԱԿԱՆ  ԱՆԱԼԻԶԻ ԵՆԹԱՐԿԵԼՈՒ ԿԱՐԳԸ
 ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Մետաղական օգտակար հանածոների փորձանմուշ​ները (որակական և քանակական  տվյալները) հսկո​ղա​կան անալիզի ենթարկելու կարգը հաստատելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
«ՄԵՏԱՂԱԿԱՆ ՕԳՏԱԿԱՐ ՀԱՆԱԾՈՆԵՐԻ ՓՈՐՁԱՆՄՈՒՇՆԵՐԸ (ՈՐԱԿԱԿԱՆ ԵՎ ՔԱՆԱԿԱԿԱՆ ՏՎՅԱԼՆԵՐԸ) ՀՍԿՈՂԱԿԱՆ  ԱՆԱԼԻԶԻ ԵՆԹԱՐԿԵԼՈՒ ԿԱՐԳԸ
 ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱ​ԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Մետաղական օգտակար հանածոների փորձանմուշ​ները (որակական և քանակական  տվյալները) հսկո​ղա​կան անալիզի ենթարկելու կարգը հաստատելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում: 

ՀՀ էներգետիկայի և բնական պաշարների նախարար Երվանդ Զախարյան












